
 ٢٠٢١/ ٤/ ١٠  وەرگرتن:

 ٢٠٢١/ ٥/ ٢٦پەسەندکردن:
 ٢٠٢١بەهاری  بڵاو کردنەوە:

 یوەز  رە س ەل  ۆڤمر  یبوون  ۆب  ەیەه  ینۆك  یكیەژووێم  قای سۆم 
گەو ەتەڕێگەد سروشت   ی نانێداه  ۆب  ەبوو  خشەب  لهامیئ  نیترەورە. 

،ب  یكانەنگەد  ەیوەكردن  یی و و لاسا  كیوزیم  یكانەرێئام   ەی وەسروشت 
خ   زێه هونەویخشەب  ێپ  یروونەد  یشۆو  گشت    ەل  قای سۆم  یرە. 
  ۆی ه  ەب  كانیەساسان یمەردەس ە ل مەڵاب  ،ە بووەه   یگەئاماد  كانداەم ەرد ەس
  ی رەوپ ەئ   ەبگات  قای سۆ م  ەكردوو  یوا  ،ە رەهون   وەئ  ۆپاشاكان ب  یدان  ینگیگر

  ی ساسان  یناوبانگەب  یپاشا  ێرسەه  یمە رد ەس  ەل  یتەب یتاەب  وتنەشكێپ
  ( ز579-531)   روانێشۆنەئ   سرای، ك  (ز   439-   421)   مەنج ێپ  یهرامە ب  كەو

خ    ینیچ   ەیوەرزكردنەب  ەب   شیوەئ  (ز  628  -590)زێ روەپ  یو ەسرەو 
 ی تڵەوەد  ەل  قایسۆ م  ەو ەل  ە. جگگاەڵمۆك  یرزەب  یكێنیچ   ۆب  كزانانیوزیم

ك  ینییئا  یوشەڕ  ەب  ۆیوخ ەاستڕ  یندەو ەیپ  یساسان و   یتیەەڵامۆو 

 سەرەکییەکان ووشە 
music, musical 
instrument, Sassanid 
kings, Sassanid 
melody (khasrevani) 

Doi: 

10.25212/lfu.qzj.6.2.06 

ب  ەبوو ەه  ەویەاسیس م  ەیو ە.  و    كانەشۆ خ   ەكات  ۆب  انیقایسۆ پاشاكان 
و    یكات  ەل  رمكردنەرگ ەس وه   اوڕخواردن  ب  نگەج   هاە روەكردن   كار ەدا 
  ە ب  یساسان  یتڵەوەد   ەل   تواناەب  یكزانیوزیم   هاەند ەچ   هاتڵێ   ی.تا وا   ەناوێه
 ینەخاو  ەك(زێرو ەپ   وەخسر)پاشا    یمە رد ەسە ل  یتەب یتا  ەب  وتنەركەد

 ینانێو داه  (اتیوانەسر ە خ )  ەناسراو ب  ەبوون  ەمە ردەوس ەئ  یتەبیتا  یئاواز
و    (كانە دار ێژ )  ەیكەرۆج   ێس  رەه ەب   یكیوزیم  یرێئام  هاە ندەچ 
و   (فەد)و    (طنبور)  كەو  ەبوون(  كانیەربەز  )انی  (یكوتان)و    (كانەفودار )
 .تریه (نجەس )و (  ەین )و (لۆ هەد)

 :پێشەکی
هەهونەر   شارستانێتی  پێشكەوتنی  ئاستی  دەوڵەتڕەنگدانەوەی  لە   . دەردەخا  میللەتێك   یر 
لە  (ز651-224)ساسانی بوو  بەردەوام  ساڵ  چوارسەد  لە  گەیشتبووە ڕزیاتر  شارستانێتیەوە  ووی 

ئەوپەری پێشكەوتن بە تایبەتی لە بواری  ئەدەب و هونەرەوە مۆسیقاش بەشێكە لە هونەر بۆیە مۆسیقا 
لە  بووە  یەكێك  هونەرە  ئەو  ئەوەی  وێرایی   . كردبوو  داگیر  دەوڵەتی ساسانی  لە  فراوانی  پانتایەكی 

ش سودیان لە بەرهەمی هونەری نەتەوەكانی تر  كولتوورە هەرە كۆنەكانی ناوچەكە بەڵام لە گەڵ ئەوە
كۆششی هونەرمەندان بوو بە هۆی داهێنانی ئامێرو ئاوازی جیاواز تا ئەو ڕادەی     بەهەوڵدان ووەرگرت  

لە  مۆسیقایە  رۆڵی  پێشاندانی  توێژینەوەكە  ئامانجی   . هەبووە  دواتر  سەردەمەكانی  بۆ  كاریگەریان 
ئایین بوارەكانی  لە  كۆمەڵگا  و  جەنگیدەوڵەت  و  خۆشی  و  رەزم)ی  و  وبەزم  هەروەها   (مەزهەب 

یزبەندی كۆمەڵاتیان كە بوونە ڕپشتیوانی پاشاكان بۆ هونەرمەندان و میوزیكژەنان و بەرزكردنەوەی  
دەوڵەتی   كۆمەڵایەتی  سیستەمی  چونكە  بوو  ڕێكخرا  یاسا  بە  كە  كۆمەڵگا  بەرێزی  و  بەرز  چینێكی 

 ەوتنی هونەری مۆسیقای ڵێكەوتەوە.  ساسانی چینایەتی بووە دەرئەنجامی پێشك
توێژینەوەكە دوو تەوەری سەرەكی و چەند باسێك پێكدێ ئەوانیش بریتیین لە :چەمكی میوزیك، مانای 

ۆڵێ چەند پاشایەكی دیاری  ڕكانی لە تەوەری دووەم ئاماژە بە  لە دەوڵەتی ساسانی و پاڵنەرە   ،مۆسیقا

كە   دەكات  ساسانی  بەرڕدەوڵەتی  لە  هەبوو  پاشاكانی ۆڵیان  وەك  مۆسیقا  هونەری  پێشبردنی  ەو 
 . (خسرەو پەروێز)و  (كیسرا ئەنۆشێروان)و  (بەهرامی پێنجەم)

 پرسیارەكانی توێژینەوەكە1:1
؟.ئایا  بووە  گرینگ  ساسانی  دەوڵەتی  لە  مۆسیقا  بۆچی  دایە  لەوە  توێژینەوەكە  سەرەكی  پرسیاری 

 هەموو پاشایانی دەوڵەتی ساسانی بەهەمان ئاست گرینگیان بە مۆسیقا داوە ؟  

 ئامانجی توێژینەوە 
 توێژینەوەكە چەند ئامانجی هەیە ، لەوانە  1.2

 ی بە مۆسیقا و ئامێرەكانی مۆسیقا داوە .دەرخستنی ئەوەی دەوڵەتی ساسانی زۆر گرینگ .1
بەكارهاتووە وەك چێژ وەرگرتن ، ڕێ و ڕەسمی   مەبەستێكپیشاندانی ئەوەی مۆسیقا بۆ چەند   .2

 .كرنشاهانە وەك تاج لەسەرنان ، شەڕ ، ڕاو
و  مەڵ  دەرخستنی  مۆسیقا لە چەند بوارێك كۆمەڵایەتی دا بەكارهاتووە وەك تقووسی بە كۆ  .3

 .  ، تازیە.منداڵ بوونهاوسەرگیری و ئاهەنگەكانی 

 :گرینگی توێژینەوەكە1:3
چونكە توێژنەوەی  ،دەوڵەتی ساسانییە    هونەریگرینگی توێژینەوەكە دەرخستنی پێشكەوتنی لایەنی    

مۆسیقا وەك    بۆیە هەوڵدراوە.  زۆر لە لایەنەكانی سیاسی و سەربازی دەوڵەتی ساسانی ئەنجام دراوە  
ی هونەری مۆسیقا لە دەوڵەتی ساسانی زۆر پێشكەوتوو بووە،لە زۆربەبخاتە ڕوو كە  بەشێك لە هونەر  

 داهێنانی ئامێر و ئاوازی تایبەت بە و سەردەمە .   هەروەها و  كایەكانی دەوڵەت بەكارهاتووە

 مێژوو و پێناسەی مۆسیقا  تەوەری یەكەم:
 چەمكی مۆسیقا  2:1
. ئەو پەیوەندیە دایەلێكتیكیە هەر لە پێناسەی هونەرێكی   ( هونەر    )مۆسیقا بەشێكە لە پێكهاتەی       

وەك مۆسیقا دەردەكەوێت . ئەوەندە هەیە هونەر زۆر كۆنترە لە مۆسیقا .هونەر گوزراشت لە هەست  
وسۆزی مرۆڤ دەكات هەر لە سەرەتایی پەیدا بوونەیەوە لە سەر گۆی زەوی بە هۆی ئاشنایەتی لەگەل  

هونەر بریتییە لە گوزارشتكردن لە  Ebrahimi  (  1999    :7) -.لای  (4:  2011  رجف)مرۆڤ پەیدا كردووە  
 جوانیی و هەست و سۆز و هزرەكانی مرۆڤ .  

هاڕمۆنی     و  ئەستاتیكا  لە  بەشێكی  گرتووە    مۆسیقا  سەرچاوەی  میوزیك   ڕلەم    .سروشت  ووەوە 
هاژە    –  (ئاو  )وە . وەك دەنگی  ، بەهۆی  ئەو سروشتەی تێیدا ژیاوە كاریگەری ڵێكردوهونەربەشێكە لە  

دەریا   شەپۆڵی  و  هەورەتریشقە  وگرمەی  باران  نمی  نمە  و  با  گڤی  گڤە  هەروەها  ئاو  خوڕی  خوڕە  و 
لاری )هەروەها دەنگی ئاژەل و باڵندە وەك چۆلەكە  وكەو كۆتر و قاز و هیتر     (451:  1382بهزادی)

ردنەوەی . سروشت گەورەترین  ئیلهام بەخش بووە بۆ فێبربوون و لاسایی ك  (45:  1388ومحمودی  
كەشێكی  میوزیك  بەمەش  هەبووە،  ئادەمیزادەوە  بەخودی  ڕاستەخۆی  پەیوەندی  و  دەنگەكان 

 چێژبەشی بە مرۆڤ بەخشیوە. 

 (میوزیك)مانای مۆسیقا 2:2
لە بنەرەت دا  لە وشەیەكی یۆنانی وەرگیراوە بە فۆڕمی   ( میوزیك    )لەم ڕووەوە  دەوترێت وشەی  

لە    (موزە) یەكێك  موزە  خاتوونە)،  خوداوەندی(خوداوەند  نۆ  هەردوو  كچانی  لە  ،كە  و  )كانی  زیۆس 
 ( موس)ن لە میسۆلۆژیای یۆنانی ، كە لە لای رۆمەكان پەرستراوە ،بەهەر یەكیكیان دەووترا  -(میخوس

واتە   (موسا)ی بۆزیاد كرا بوو بە (ئەلف)وەرگیراوە بە مانای ژیانەوە دێ پاشان  (موستیە)كە لە وشەی 
. وشەكە گۆڕانكاری بەسەرداهات پێش ئەوەی وەرگێرانی بۆ بكرێ    (12: 1972لو الح)ئیلهام بۆ هاتوو 

.لەفەرهەنگی ئێرانی كۆن  (111:  1394حاتمی ودیگران  )  "مۆسیقا  "لە یۆنانیەوە بۆ عەرەبی و ببێتە  

بەكارهاتووە، بە واتای ئەو كەسە دێ كە گۆرانی بۆ پاشا  (گوسان)بە زمانی پەهلەوی ئەشكانی ووشەی
بە شێوەی    "مغنی" بە واتای    (جوسان)لە گەڵ ژەنینی مۆسیقا . لە زمانی عەرەبی پێیان ووتووە  دەووت  

هاتووە، هەمان    (خنیاگر). بە زمانی پەهلەوی ساسانی وشەی  (311:  1376تفضلی  )بووە    (جواسنە)كۆ  
بە    (رامشگر ،ئاواز خوێن  ). یان  (63:  1393زرشناس وشمسی  )مانای گۆانبێژ و ئاوازدانەر دەبەخشی

مانای میوزیكژەن و گۆرانی بێژ دێ ، بە واتای ئەو كەسەی هۆكارەكانی خۆشی و شادی فەراهەم دەكات  
هێشووی یەك لە   (ئاواز).میوزیك خۆی چەند نۆتە و میلۆدی  (127:  1394حاتمی وپاكبازی وغفاری  )

تایبەت دەكەن وەك   ، پێكەوە گوزارشت لە مانا و ڕەوشێكی  ئایینی ،طقدوا یەكن  هەوەس یا    وسی 
 Afkhami, andیا هەندێ جار ئەو نۆتانە مەبەستێك لەگەڵ شیعر دەپێكن    ( ڕەزم  )جۆشدان بۆ شەڕ 

Parvin 2020: 165) ) 

 پاڵنەرەكانی مۆسیقا لە دەوڵەتی ساسانی  3.
هونەری مۆسیقا لە دەوڵەتی ساسانی بە شێوازێكی تر بە دەركەوت بەوەی بوو بە بەشێكی سەرەكی 

ووەوە  چەند پاڵنەر ویاخود هۆكارێك لە پشتەوەی  ردەوڵەت لە لایەن پاشاكانەوە گرینگی پێ درا لەم  
 ئەو گۆڕانكارییە بوونە ،وەك : 

 1.پاڵنەری ئایینی 3:1

 
بێجگە لە ئایینی زەردەشتی كە ئایینی ڕەسمی دەوڵەت بووە .ئایینی تریش هەبووە ،ئایینی مانی بۆ    .لە دەوڵەتی ساسانی 1

ز لە بابل لە دایك بووە ،نەژادی بۆ فارسی دەگەڕێتەوە دوای لە ناو    215كەساییەتی مانی كوڕی فاتك دەگەڕێتەوە لە ساڵێ 
تایبەت .ئاینێكی  بابل  بۆ  كردووە  كۆچیان  ئەشكانیەكان  و  چوونی  زەردەشتی  ئایینەكانی  خوێندنەوەی  پاش  داهێنا  ی 

مەسیحی و بودی بە ناوی خۆی كە دیارە ئەو ئایینە هەر لە ئایینی زەردەشتی بەدەركەوتووە لەسەردەمی شاپوری یەكەم  
. بۆ كەسایەتی  ز ئایینەكەی خۆی ڕاگەیاند.هەروەا ئایینی مەزدەك هەر لە دژی ئایینی زەردەشتی بەدەركەوت  272- 240

بەهۆی نادادگەری كۆمەڵایەتی بەدەركەوت زیاتر لە بزووتنەوەیەكی كۆمەڵایەتی دەچی  ەزدەكی كوڕی بامداد دەگەڕێتەوە  م
نەك ئایین چونكە لەو بڕوایە دابوو كێشەكان گشتیان لەسەر ئافرەت و سامانە بۆیە پێویستە ئەو غەریزانە تێر بكرێن بەهەر  

كاریگەری خراپی لە كۆمەڵگای ساسانی  .ە یەكەم بزووتنەوەی شیوعیەت دادەنرێ  ، لە لای زۆر لە رۆشنبیران بشێوەیەك بێت

ئای دا وێرای  تری وەك  لە دەوڵەتی ساسانی  ،ئایینەكانی  و    (مەزدەكیەت)و    (مانیزم  )ینی زەردەشتی 
ئایینی    (مەسیحی)و    (بودیەت–بوذی    )و  ( جوولەكایەتی  -یەهودی) دیارە  هەروەكو  هەبووە  بوونی 

زەردەشتی بوو بە ئایینی فەرمی دەوڵەت ومۆسیقاش بەشێكی گرینگی ئایینی زەردەشتی بووە .كە بۆ  
بەشێكی گرینگ و سەرەكی    (گاتا)خۆێندنی سروود وپارانەوە بە كارهاتووە .  مەبەستی پەرستن لەگەل  

ستا بوولە داهێنانی خودی زەردەشت بووە. لە كۆمەڵێ شیعری ئازاد بە هەبوونی كێش و سەرای ێئاڤ
.بە شێوەی گۆرانی و ئاوازی تایبەتی نوێژ و پارانەوە  (27: 1378ازركشسب )سادە و ئاسان پێكهاتووە

 .(29:  1356مولر ) دەخوێندرا.
ئاڤێستا   تری  موسیقای  -(یەشت)بەشێكی  لە  گاتا  ووشەی  دێ،  نوێژ  ئاوازی  یان  ئاواز  بەواتای  كە   ، ە 

بە   بەشەكانی مۆسیقا هەمان گاتای كۆنە كە  ئامێرو  ناوی  بۆ  بە شێوەی پاشگر دێ  ئێرانی  كلاسیكی 
زمانی  )  "فارسی دەری"هاتوە كە مانای سروود دەگەیەنێت  دواتر بە  (گاس)زمانی پەهلەوی بە شێوەی  

  )و  (دوو گاه  ).لە هونەری مۆسیقا بەكاردێ  (گاه-)بووە بە  (فارسی نوێیە لە پاش هاتنی ئسلام پەیدا بوو
گا دوایی  (سێ  كردنی    (320:  1350حكمت)تا  ستایش  بۆ  گاتاكان  سرودی  ووتنی  لەگەڵ  مۆسیقا   .

 ئاهۆرامەزدا لە ئەتشگاكان  بەكارهاتووە. 
  " دەگەڕێننەوە  (جەمشید )سیقا بۆ سەردەمی پاشای ئەفسانەیی  لەرووی مێژووییەوە سەرهەڵدانی مۆ

. ئەو ئامێرەی بۆ مەراسیمی ئایینی زەردەشتی   (14:    1991الثعالبي)گوایە ئەو مۆسیقای داهێناوە  
.چونكە  مۆسیقا كاریگەری    (106:    1397مبینی و حق پرست  )بووە  (سەنج)بەكارهاتووە زیاتر ئامێری  

و هاندەرە بۆ ئەنجام دانی پەرستشەكان زیاتر لە ئاتەشگەكان لە ژێر   لەسەر دەروون دروست دەكات
 چاودێری پیاوانی زەردەشتی لە خوێندنی سروتە ئایینیەكان دەخوێندرا.

 
دروست كرد دواتر كیسرا ئەنۆشێروان لە ناوی برد. جگە لەمانە ئایینەكانی یەهودی و مەسیحی و بودی لە دەوڵەتی سااسنی 

 ( 140- 118: 2018جەمیل )هەبوونە.

خۆی لەو بڕوایە دابوو ئاواز و گۆرانی ڕۆڵێكی   (مانی)دا زۆر گرینگی بە مۆسیقا دراوە    (مانی)لە ئایینی  
روباوەڕەكەی  هەروەكو روونە مانی وێنەكێشێكی زیرەك و لێهاتوو  گرینگ دەبینی لە بڵاوكردنەوەی بی

بووە  لەگەڵ ئەوەش دا هونەرمەند بووە وشەی جوان و كاریگەری لە گەڵ ئامێری مۆسیقا بەكارهێناوە  
بەتایبەتی مۆسیقای     "مۆسیقا دەنگی ئاسمانە  "بۆ زیاتر كێشكردنی پەیڕەوانی دینەكەی.  لە دیدی مانی  

یگەری وغەمباری. تا وای لێهات پەیڕەوانی گرینگی زۆر بە بەكارهێنانی مۆسیقا بدەن.  عیرفانی و سۆف
حاتمی ودیگران  )گوزارشتی ڵێكراوە.    (مەزامیر)بۆیە مۆسیقا جۆرە پیرۆزیەكی وەرگرت بۆیە بە وشەی  

1394 :116 ) 
 ) یش وەك بزووتنەوەی مەزدەكیەت بە دەركەوت ، ئەو   (ز  531-488)لەسەردەمی قوباد كوری فیرۆز

گرینگی بە مۆسیقا دا. مۆسیقا لە ئایینی مەزدەكی یەكێ لە بنەماكانی   (مانیەت    )و    ( زەردەشتیەت  
بونیادنراوە. وەك دیارە   (هەست،عەقل،بیری ،شادی  )وحی وەكڕبووە ، ئەو  چوار بنەمایە لە سەر هێزی  

اوازی خۆش بە مەبەستی  یەكێ لەو چوار هێزە بووە كە ئەویش لە ڕێگەی مۆسیقا وئ(شادی  –خۆشی    )
:  1381؛ تاج بخش    259:   1365بیات  )بەخشینی خۆشی و بەختەوەری  دەروونی بەكاریان هێناوە  

. هەروەها لە ئایینی یەهودی و مەسیحی مۆسیقایان ، بەهەمان شێوەی ئایینی زەردەشتی و )  319
و پەرستن  بۆ  ئایینی  ئاوازی  لەگەڵ  پەرستگاكاندا  لە  مەزدەكیەت   و  پارانەوە   مانیەت 

 .(150:  2013العتابی  )بەكارهاتووە
 پاڵنەری مێژوویی     3:2

ئاریان  وڵاتی  لە  مێژوویی  پێشینەیەكی  بەڵكو   ، نەبووە  پەیدا  ساسانیەكان  سەردەمی  لە  مۆسیقا 
عود و  كۆمەڵێك ئامێری مۆسیقی وەك (پ.ز  331-550)هەبووە،بۆ نموونە لەسەردەمی ئەخمینیەكان 

. لە داب و نەریتی    (قیثارە)چەنگ و    (چەنگ)ئامێری    (گۆرانی و هەڵپەركێ  )ونەی و قانون هەبووە 
بۆ مەبەستی     (105:  1397مبینی وحق پرست)یان بەكارهێناوە.      (دەف  )و  (دەهۆل)و  (نای) جگە 

. مۆسیقا لە كاتی جەنگەكانیش  (مەزهەبی)ئاینیی   بۆ  بەكاره  (رزم)هەروەكو ئاماژەی پێكرا  اتووە كە 

ئاگادار كردنەوە وهاندان و هێرش كردن بۆ سەر دوژمن . لە كاتی هێرشەكان ئامێری مۆسیقی تایبەت 
  ) لە گەڵ وتنی سرودی جەنگ بەكارهاتووە. هەروەكو مێژوونووسی یۆنانی    (بوق)یان    (دەهۆل)وەك   

سێت: كاتێ شەر دەستی ئاماژە بە ڕۆڵی مۆسیقا لە رۆژگاری ئەخمینیەكان دەكات و دەنو (هیرۆدۆتس 
پێ دەكرد كۆرشی مەزن سرودی جەنگی دەوت و سوپاكەش بە دڵ و گیان بە دەنگی بەرز لە دواییان  

ودەهۆل گرینگترین    (بوق). ئامێرەكانی شیپور(154:  1381بهزادی  )  (كەرنا)دەوتەوە لە گەل دەنگی  
 ئامێرەكانی مۆسیقای جەنگی ئەو كات بوونە. 

وخۆشی و شادی پاشاكانیش بە كارهاتووە وەك ئامرازێكی چێژبخش لە   (بەزم)هەروەها مۆسیقا بۆ  
دەستەی   دادەنیشتن  و  نانخواردن  كاتی  لە   ، هەبووە  بوونی  رۆژانەیان  ژیانی  بوارەكانی  گشت 

دەچڕی كەنیزەكە سەماكەرەكان خەریكی  انمیوزیكژەنان و گۆانیبێژان ومیوزیكیان دەژەنی و گۆرانی
بوون گۆرانیبێژا بۆ سەرگەرم كردن و خۆشحالیكردنی سەماكردن  ن و میوزژەنان گۆرانیان دەووت 

پاشا. هەروەها لە كاتی ڕاو و یاری كردن دا مۆسیقا بەكارهاتووە كە بۆ هاندان و دروستكردنی كەشێكی 
علیئی  )هەروەها بۆ راونان و ترساندنی ئاژەڵ و باڵندەكان .  (جۆش و خرۆشاندن و خۆشی–هیجان  )

   (44: 1398ودیگران 
پ.ز ئێران كەوتە    331ركردنی ئێران لە لایەن ئەسكەندەری مەكدۆنی  ی گهونەری مۆسیقا لەدوای  دا

، بۆیە لەم ماوەیەدا (پ.ز  247-304)ژێر كاریگەری شارستانێتی یۆنانی و دواتریش سەرردەمی سلوكی
شێ .بەهەمان  بەدەركەوتووە  رۆژئاوای  و  رۆژهەڵاتی  لە  تێكەڵاوی  هونەرێكی  تێبینی  لە ئەوەی  وە 

هەبوو ڕەنگدانەوەی   مۆسیقاش  ،    (21:  2010كالێچ  )هونەری  سلوكیەكان  دەركردنی  .دوای 
ئەشكانییەكان دەسبەرداری مۆسیقا نەبوون ، ئەوانیش وەك ئەوانەی پێش خۆیان گرینگیان بە مۆسیقا  

بخش تاج  هەروەكو  كارهاتووە  بە  سەردەمەدا  لەو  میوزیكی  ئامێری  كۆمەلێ   ، :  1381)داوە 
ئەشكانیەكان گرینگیان پێداوە  دە(273 لەو سەردەمەدا  ئامێرەی  : ئەو    "و    "تنبور"و    "نەی"نوسێت 

علئیی )یان بەكاربردووە (كەڕنا)و  (شیپور)بوونە . بەڵام لە كاتی شەڕو هێرشەكاندا  "دەهۆڵی چەرمی 

دیگران   مەزن(45:    1398و  دا  دەوڵەتی ساسانی  ماوەی دەسەڵاتی  لە  بەڵام هونەری مۆسیقا  ترین . 
ماوەی پێشكەوتنی بەخۆوە بینی ئەوەش  لە دەرئەنجامی كەلەكەبووی شارەزایی و داهێنانی ئامێر و 

 ئاوازی نوێ بووە. بەمجۆرە مۆسیقا بووە كایەكی فرەرەهەندی و لە زۆر بوار بە كارهاتووە ، وەك 
 چێژبەخشی كۆشك   .1
 كاتی شەڕ  .2
 ڕاو و شكار   .3

رۆشنبیری   پەیوەندی  هەبونی  ئەنجامی  ووڵاتانی  لە  و  ساسانی  دەوڵەتی  نێوان  لە  شارستانێتی  و 
دەوروبەر وەكو هیند ، ئەو پەیوەندی كاریگەری هەبووە لەسەر پێشكەوتنی زیاتری هونەری مۆسیقا 

محمدی  )    ناسراو  بە عودی هیندی  (ڤینا  ) هێنانی ئامێری تر بۆ ناو دەوڵەتی ساسانی  وەكو ئامێری  
1396 :152) . 

ز بە پێی    313لە ئیمپراتۆریەتی ڕۆمانی پاش ئەوەی ئایینی مەسیحی بوو بە ئایینی فەرمی لە ساڵی  
بەوەی   مۆسیقا  بە  دان  گرینگی  رووی  لە  زەردەشتیەت  لە  بوو  جیاواز  ئایینە  ئەو   ، میلانۆ  مەرسوم 

،تەنه بدرێ  مۆسیقیا  بە  برەو  نەدەدا  ڕێگایان  بوون  داخراو  زۆر  مەسیحی  كەنیسەی  بۆ پیاوانی  ا 
مەبەستی پەرستن و پارانەوە نەبێ ، بۆیە  فێربوونی مۆسیقا تایبەت بوو بە كەنیسە ، ئەوە ئامێرەی  

 .  (1783: 1987غربال ) (پیانۆ)زیاتر بۆ پەرستن ودوعا و پارانەوە بەكارهاتووە بریتی بووە لە ئۆرگۆن
 پاڵنەری كۆمەڵایەتی3:3 

بۆ مەبەستەكانی   تەنها  بواری  بەكارنەهاتووە بەڵكو    (خۆشی نگی وئایینی وجە)مۆسیقا  لە چەندەها 
دا  و جەژنەكان  زماوەند  و  ئاهەنگ  لە  و شادی   دەربڕێنی خۆشی  بۆ  كارهاتووە  بە  تری  كۆمەڵایەتی 

، بەتایبەتی ئەگەر كوڕ بووایە ئەوا زۆر خۆشحال (دایك بوونی منداڵ)وەكو لە    (319:  1350حكمت  )
ی خێر كردن ، بە ژەنینی مۆسیقا و هەڵپەركێ گوزارشتیان لەو  دەبوون بۆ دەبرینی ئەو خۆشیە وێرا

  (ئاهەنگی هاوسەرگیری). هەروەها لەكاتی ئەنجام دانی    (41:    1398پناهی وكدخدایی  )بۆنەیە دەكرد

بە بۆنەیە  مۆسیقا  ئەو  بۆ  بووە  علیئی ودیگرانشێكی پێویست  ئاماژەی پێ   ( 39:  1398  )هەروەكو 
ەسمی هاوسەرگیری لەسەردەمی ساسانی گروپی میوزیكژەنان و گۆرانی دەكەن و  دەنوسن: كە لە رێور 

  ( سێتار)و    (تار)بێژان بەرنامە و پرۆگرامی تایبەتیان هەبووە كە گۆرانیان دەوت و جۆرەكانی مۆسیقا لە  
یان بە كاردەهێنا و سەماكەران بە جوولە و بزاڤە سەرنجراكێشەكانیان (_ دەهۆل  )و    (زوورنا)و  (نای)و

نیان سەرگەرم و خۆشحال دەكرد . بە گشتی  لە گشت ماوە مێژووییەكاندا مۆسیقا لە بەشێكی میوانەكا
 گرینگی  ئاهەنگی هاوسەرگیری بووە. 

مۆسیقا لە ماوەی ئەشكانی هۆكارێك بوو بۆ پەروەدەو فێربوونی منداڵان و  نەجەوانان كە بەرهەمی 
میوزیك دەیان ووتەوە بۆ    ڵانی لە گەرگۆرانبێژان بە شێوەی گۆ  "درەخت ئاسۆریك"ئەدەبی شیعری  

منداڵان مۆس  (46:  1398  )فێربوونی  ئەمانە  وسەرباری  پزیشكی  لایەنی  بۆ   چارەسەری)یقا 
استەخۆی بەناخ و دەروونی مرۆڤەوە هەیە دەبێتە  ڕرهاتووە. چونكە مۆسیقا پەیوەندی  بەكا(نەخۆشی

 هۆكارێكە بۆ چارەسەری نەخۆشیەكانی دەروونی . بەخشینی ئارامی وخۆشی و شادی لە هەمان كاتدا 
بەكارهێنانی مۆسیقا لە پەرستگاكان دا زیاتر بۆ بەخشینی خۆشی دەروونی  بووە  لای زۆربەی میللەتە 
كۆنەكانی وەك وڵاتی ، دوورووبار، و میسر و یۆنان لە پەرستگاكان بۆ دەركردنی گیانی خراپە بە ئامێری  

. لەسەردەمی ساسانی وێرای بەكارهێنانی (462:  1382بهزادی  )كراوە    دەهۆل یان تەبل گوزارشتی ڵێ
بۆ چارەسەریش بەكارهاتووە. لە نەخۆشخانە و    "ئایینی و جەنگی و خۆشی    "مۆسیقا بۆلایەنەكانی

پزیشكی   شاپور)زانكۆی  بوو    (گوندی  پێویست  زانكۆكە  فێرخوازێكی  هەر  خوێندن  بابەتێكی  وەكو 
: 1394حاتمی ودیگران  )چونكە بە بەشێكی چارەسەری هەژمار دەكرا  شارەزایی لە میوزیك هەبێ،  

117). 
رێورەسمی    لە  مۆسیقا  تری  مردوو  )و  (پرسە)بەشێكی  پرست  )بەكارهاتووە    (ناشتنی  حق  و  مبینی 

كە سیاوش  (49: 2014كاتوزیان  )ناسراوە .(سیاوش). لە مێژوودا بە پرسەی ماتەمینی (109: 1397
بۆیە بۆ مردنی هەركەسێك مۆسیقای  (139: 1384بۆرەكەیی  )نیەكان كوژراوە،  بە ستەم لە لایەن تۆرا

بە شێوەی ئاوازی    (كۆرش)ماتەمینی تایبەت هەبووە. بۆ نموونە هەر كاتێ سەربازێك لەشەڕ بكوژرابا  
.بەهەمان شێوە لەسەردەمی ساسانیش بۆ هەمان  (44:  1398علیئی ودیگران    )غەمبار  گۆرانی دەچڕی

       اتووە.   مەبەست بەكاره

 ۆڵی پاشایانی ساسانی لەبەرەو پێشبردنی هونەری مۆسیقاڕتەوەری دووەم : 
هونەری  بە  ببووبە  پێشكەوتن،  ئەوپەری  گەیشتبووە  ئێرانی  مۆسیقای  ساسانیەكان  سەردەمی  لە 

نەتەوەیی   و  بخش)نیشتمانی  گرینگی(319:  1381تاج  ئەنجامی  لە  پێشكەوتنە  هەندێ  دانی    .ئەو 
میوزیك  فێری  بچووكیەوە  تەمەنی  لە  هەر  شازادەكان  ڕوانگەوە  لەو  هەر   ، بووە  ساسانیەوە  پاشای 

 . (43:  1337بارتملە)دەكران 
چینی میوزیك ژەنان و گۆرانیبێژان شوێنێكی تایبەتیان لە ڕێكخستنەكانی كۆمەڵگای ساسانی هەبووە.  

ۆرانی بێژان ڕاكێشانیان بۆ لای خۆیان بووبە  هۆی  ئەم گرینكی پێدانەی دەسەڵات بە میوزیك ژەنان و گ
ئەوەی زەمینە بسازێ بۆ گەشەكردنی هونەر و دەركەوتنی كەسانی شارەزاو لێهاتوو لەو بوارەدا ، لە 
لایەكی تر ئەم هونەرە بۆ خۆشی وشادی دەسەڵاتدارەكان بووە. بەوەی ئەوان هەموو خۆشیەكی ژیان 

واردن و خۆشگوزەرانی لە خواردن و خواردنەوە وگوێگرتن لە بۆخۆیان فەراهەم دەكرد لە خۆش ڕاب
 ( 156: 1390دریای  )ئاوازی خۆش و كەیف و رابواردن 

چینی نوسەران  لێكدران.    ڵهەربۆیە چینی میوزیژەنان بوونە چینێكی دیاری كۆمەڵگای ساسانی لە گە
ایی حوكمڕانی خۆی لە لە ماوەی بەر  (ز  242  _ 224  )دامەزرێنەی دەوڵەتی ساسانی ئەردەشێر بابك

دەستوری دەوڵەتی ساسانیدا پێگەی میوزیكژەنانی لە  ڕێزبەندی كۆمەڵگای  ساسانی دیاركرد، بەوەی  
چینەكە چوار  گشتی  )لە  ،چینی  ،نوسەران  ،جەنگاوەران  ئایینی  گەڵ     (پیاوانی  لە  سێهەم  چینی  لە 

كرا   پێ  ئاماژەی  هەروەكو  بوونە   ج(86:  1957كریستنسن  ) نوسەران  ئەو   ( 26:  1914)احظ  .  
الثالثة من  وكان یقابل الطبقة )ڕێزبەندیەی  توێژی میوزیكژەنان دووپاتدەكاتەوە هەروەك دەنووسێت  

  ( میوزیكژەنەكان    )ئەوان    "والمعازف والطنابير    (سنج الة من الات الطربو  نج  وال  )اصحاب الفكاهات  
 لە چینی سێیەم بوون. 

جگە لە پەرستش و چێژوەرگرتن ،گرینگی دان بە مۆسیقا و گۆرانی ووتن پەیوەندی بە جەژن بۆنە  
نەتەوەیی و مێژووییەكانەوە هەبووە ،چونكە لە دەوڵەتی ساسانیدا ژمارەیەكی زۆر ئاهەنگ و جەژنی  

وەكو   بویس  (نەورۆز )ساڵانە هەبووە  ماری  بارەیەوە   لەم  ك  ( 149:  2010)،  : هەموو  ات دەنوسێت 
مۆسیقیا پەیوەست بووە بە  نەورۆز،  شاكان ئاهنگی زۆریان دەگێرا، خەڵكەكەش لە ئاهەنگەكانیان لە  
هی پاشاكان كەمتر نەبوو ، ئەوان بۆ ئاهەنگی نەورۆز دەرۆیشتنە دەرەوەی شار و مۆسیقایان دەژەنی 

ئەمە   زیاتر  خرداذبە  ابن  شێوە  هەمان  .بە  دەچری  خۆشیان  ئاوازی  و  و  وون  ڕگۆرانی  دەكاتەوە 
دەنوسیت: لە نەورۆزدا  پاشا دادەنیشت گۆرانیبێژان گۆرانیان دەچڕی ستایشی پاشایان دەكرد و باسی 
پاشا   بە  پێشكەش  داواكارییەكانیان  پیاهەڵدانە  ئەو  ڕێگەی  لە  دەكرد  جەنگەكانیان  و  پاڵەوانیەتی 

 .  (4: 1969) دەكرد
نە ئەردەشێر كوڕی بابك خۆی شارەزاییەكی  زۆربەی پاشاكانی ساسانی متوی میوزیك بوون ، بۆ نموو 

لێدانی   لە  بابكان    (تەنبور) باشی  ئەردەشیر  كارنامەی  لە  هەروەكو  :بخش)هەبووە،  دا  (  8:  2كارنامك 
زیندانی دەكرێت ،بۆ لابردنی دڵتەنگی خۆی تەنبوری لێدەدا     هاتووە : كاتێ ئەردەشێر لە تەوێڵەی ئەسپ
می شاپوری یەكەم ئامێری عود بەدەركەوتووە وەكو ئامێری  و سروودی دەخوێند . هەروەها لەسەردە

بەدەركەوتووەو (ز 272-242)لەسەردەمی شاپوری یەكەم    (عود)ژەنین ابو الفداء  لەوباوەڕەیە :ئامێری  
بەكاردەهات گۆرانی  چڕینی  لە   (48:    1968)  بۆ  چونكە   ، بووە  ساسانیەكان  داهێنانی  لە  بەوەی 
 ( 47:  1398علیئی ودیگران  )ووە.نوسراوەكانی یۆنانی ناوی نەهات

قۆناغێكی جیاواز بوو بۆ هونەری مۆسیقا لەبەر ئەوەی    (ز   439-ز  421)لەسەردەمی بەهرامی پێنجەم  
گۆڕانكاری  ،  ێزبەندیە كۆمەڵایەتیە كرد وپڵەی گۆرانبێژان و میوزیكژەنانی بەرزكردەوەڕگۆڕانكاری لەو  

ێزبەندی كۆمەڵایەتی ڕلە لا پەسند بووایە    یبێژێكیگۆران  لە ڕێزبەندی چینایەتی كردووە بەوەی هەر



 قەڵاى زانست   گۆڤاری
 عێراق - کوردستان-هەولێر -چێتباوەڕپێکراوە لە لایەن زانکۆی لوبنانی فەڕەنسی دەردە گۆڤارێکی زانستی وەرزی 

 ٢٠٢١بەهاری ، (٢)ژمارە – (٦)بەرگی  
  ISSN 2518-6566 (Online) - ISSN 2518-6558 (Print): ژمارەی تۆماری نێودەڵەتی

 

191 
 

ەوە وەكو سەردەمی پێشتری ڵێكرد (كیسرا ئەنۆشێروان)بەرزدەكردەوە ،بەم شێوەیە بوو تا سەردەمی 
بەهرامی پێنجەم خاوەنی     (246:  1:  1973المسعودی   )ێكی خستبوو.ڕهەروەكو ئەردەشێر كوری بابك  
ئارەزووی ئەدەب و هونەربووە چەند زمانی زانیوە و شعری بە عەرەبی   داستان و چاڵاكی زۆر بووە  زۆر

المسعودی   19:  1906عوفی  )هۆنیتەوە بۆ  ئەو گرینگی  (261:  1:    1973؛  ئەو دەگەڕێتەوە  دانەی 
پێشینەی هونەری خۆی بووە لە تەمەنی پازدە ساڵی فێری ئەدەب و هونەر و زۆربەی زانستەكان ئەو  

چەندەها ئەفسانە و داستانی تایبەت   (32:  1:  1999طبری  )نی مۆسیقا بووە  سەردەمە بووە فێری ژەنی
، ئەدەبیاتی ساسانی هەیە  لە  ئەو  ناوی  و شاطری   )بە  ڕاو     (19:  1394كریمی  بۆ  دەردەچوو  كاتی 
بۆ د-(قیسارە)ئافرەتە میوزەكژەنەكانی لەگەڵ بوونە كە   بۆ دەژەنی  خۆش كردنی .كەنیزەكەكی  ڵیان 

ژەنیوە لە زۆربەی كاتەكان لە گەڵی بووە و  (قیساره یان  هارب  )ئامێری چنگ  (ئازادە  )هەبووە بەناوی  
هەروەها داوای   (19:  1381طیبی  خ)تا ئەو كاتەی لە كاتی ڕاوو شكار كردنیش مۆسیقای بۆ لێدەدا  

  رێت بهێننی بێژانی لە كوڕان و كچان  كردووە لە هیندستان دوازدە هەزار لە  شارەزایانی  مۆسیقا و گۆرا
دەووترا   پێان  ساسانی  دەوڵەتی  لولی)بۆ  كولی،   ، مۆسیقایان   2(لوری  و  دەووت  گۆرانیان 

. فیردەوسی ئاماژە بەو كۆمەڵەیە دەكات دەڵێ ئەوان لە ئێران مانەوە بە   (   191:  2013پیرنا)ڵێدەدا
شێوە ئاماژە  حەمزە ئەصفهانی  ئەویش بە هەمان    .(161:  1977)  (قەرەج)دواتر ناسران بە غەجەر  

 
لە بارەی چۆنیەتی هاتنی ئەو كۆمەڵە گۆرانیبێژانە لە لای پیرنا و فیردەوسی جیاوازی هەیە بەوەی پیرنا ئاماژە بەوە    . . 2

دەكات كە بهرام رۆیشتووە بۆ هیند شەڕی هەیاتیلەكانی كردووە پاش سەركەوتنی بەسەریان مەلیكی هیند دوازدە هەزار  
بەخشی ،بەڵام  فیردۆسی لە شانامە باس لەوە دەكات  بەهرامی پێنجەم  لە كوڕ و كچی مێوزیكزان و گۆرانیبێژانی  پێ  

ڕابوێرن .كاتێ دیتیی خەڵكەكە دانیشتوون بە بێ   . نیوەی تر بە خۆشی  بڕیاری دابوو كە دەبێ خەڵك نیو ڕۆژ كار بكەن 
پێی دەڵێن: ژمارەی    ئاهەنگ و خۆشی. پرسیار دەكا بۆچی ئەوانە خۆش رانابوێرن مۆسیقا لێ نادەن؟  ئەوانیش لە وەڵام

مێوزیكزان و گۆرانبێژیان كەمە. ئەوەیش لەبەر ئەوە نێردە دەنێرێ بۆ مەلیكی هیند بەوەی خەزووری بووە. داوای ڵێ دەكات  
ژمارەیەك گۆرانیبێژان میوزیكزانانی بۆ بنێرێ ،بەڵام لەوە ناچێ ئەوە ڕاست بێ كە شاهینشاه لە خەمی خۆش گوزەرەانی  

 خەڵكى  ئاسایی دابێ. 

بەو كۆمەڵەیە دەكات و دەنووسێت : ئەوانە لە سەراپای وڵات پەرش و  بڵاوەیان پێ كرابوو  . ئەوانە  
ئەمە  . (43: 1961) (طالز)لە دەوڵەت مانەوە وهاوسەرگیریان لەنێو خۆیان ئەنجام دا دواتر ناسران بە

یش مۆسیقای یۆنانی زۆر بڵاو و بووە هۆكاری ئەوەی مۆسیقای هیندی لە ئێران زۆر پەسند بێ. پێشتر
مۆسیقای كردنی  تێكەڵ  هۆی  بۆتە  هەنگاوەش  ئەو   ، بووە  ئەمە    (هیندی)و  (یۆنانی    )باو  بێگومان 

 . (28: 1388نفیسی )كاریگەری هەبووە لەسەر پێشكەوتنی مۆسیقای ئێرانی
ا خۆی لەسەردەمی كیسرا ئەنۆشێروان پێشكەوتنی زۆری هونەری و ئەدەبی سەریهەڵدا بەوەی كیسر

ۆشنبیری ڕ، پەیوەندی (21: 1396جلیلیان وگیلانی )زۆر گرینگی بە زانست و هونەر و فەلسەفە داوە 
ی ناردووە (بەرزەوەیە)دەوروبەر هەبووە ،پزیشك و زانای بە ناوبانگی ئەو سەردەمە  ڵو ئەدەبی لە گە

ێنانی ئامێری مۆسیقا  بۆ هیندستان بۆ سەرچاوە و زانستی جۆراوجۆری ئەو سەردەمە . وەكو لەوانە ه
  ( 152:  1396محمدی  )یان عودی هیندی    ( سێ تار)بووە كە ناسراو بوو بە ئامێری سێتار    (ڤینا)بەناوی  

هاتووە بەكار  نەخۆشی  چارەسەری  وەكو  مۆسیقا  هەبووە  سەردەمە  لەو  پێشكەوتنەی  ئەو   ) بەهۆی 
 . (127: 1394حاتمی وپاكبازی وغفاری 

هونەری مۆسیقا زیاتر پێشكەوتنی بەخۆیەوە   (كیسرای دووەم)خوسرەو پەرویزهەروەها لەسەردەمی 
بینی. چونكە خوسرەو پەروێز یەكێ لەو شایانە بووە گرینگی زۆری بە خۆش ڕابواردن داوە . هەروەكو 
كرسیتنسن لەم بارەوە دەنوسێت : لەو سەردەمەدا بەتامترین خواردن و خواردنەوەیان چێشتووە و 

 ( 464: 1958) ان بەكارهێناوە ،گۆێیان بە ناوازەترین ئاوازی مۆسیقا گۆش كردووە.خۆشتیرین بۆنی
ساڵی خایاندووە بەسەردەمی زیرینی هونەر ومۆسیقا دادەنرێ   37سەردەمی خەسرەوی پەروێز كە  

،بەهۆی گرینگی پێدانی شا بەو هونەرە و لە لایەكی تر كەسانی ڵێهاتوو لە هونەری مۆسیقا و ئاوازدانەر  
گ هەڵكەوتن  و  بلیمەت  و  شارەزا  بخش  )ۆرانیبێژانی  گە  (322:  1381تاج  داریوش    ڵلە  ئەوەش 

سەردەمی    (8-7:  1350)صفوت ئەندازەی  بە  سەردەمە  لەو  مۆسیقا  دایە  باوەڕە  گور)لەو    ( بەهرام 

زای بواری مۆسیقای  ەپێشكەوتوو نەبووە، بەڵكو ئەو پێشكەتنە بۆ  هەڵكەوتنی كەسانی بیلیمەت و شار
 بووە .  (نكیسا)و  (باربەد)وەك 
 ی سەردەمی خسرەوی پەروێز: .بەناوبانگترین میوزیكژەن و گۆرانیبێژان4:2

لە لای شا  ێزی زۆریان هەبووە هەم  ڕكۆمەڵێ ئاوازدانەر و گۆرانیبێژ لەو سەردەمە دا بەدەركەوتن كە  
،  ( 28:  1388نفیسی )بامشاد، رامتین،  وەك: باربد ، ئازاد، چنگی،نكیسا ، سرگش،  لە كۆمەڵگای ساسانی   

دەهێنێ   (سەركش)و    (باربەد)ناوی  (407:  1991)ثعالبي  بووە ال  (باربەد)بەڵام لە هەمووان بەناوبانگتر  
نەبووە  "دەڵێ   لەسەردەمی   "ئەو دووكەسە سێیەمیان  بوونە  ژەن  ئاوازدانەر ومیوزیك  ناودارترین   .

؛ تاج بخش 63:    1391ارین    )فارسیەكان هاتووە    چاوەبەڵام بە پێی ئەوەی لەسەر  ز .ێخوسرەو پەرو
 باربەد لەهەمووان بەناوبانگتر بووە. بۆیە زیاتر لەسەر بابەرد دەوەستین: (320: 1381

ذ, فهربد، بەهلبەند. ،بەربط،فهلبناوەكەی بە شێوازی جیاواز هاتووە وەك : باربەد،باربود  باربەرد، -
عەر سەرچاوە  لە  گشتی  شێوەیەكی  بە  هاتووە  بەڵام  بهلبذ  یان  بهلبد  یان  فهلبد  بە  ەبیەكان 

باربەد  (697:  1991الثعالبی؛    60:  1935فارابی  ) گۆرانی  .  و  هەڵبەستڤان  ئاوازدانەرو 
: 1381تاج بخش)بێژبووە، كەسێكی زۆر بەناوبانگ و كاریگەر بووە لە لای خەسرەو پەروێز

كیسرا )ی  مۆرانیبێژی سەردەدەڵێ گەورەترين  گابن خرداذبە  بووە.    (مەرو), خەڵكی    (322
،  (عود)ئامێری      (  4:  1969)  بووە.  (پەروێز بووە  ڵێهاتوو  ڵێدەدا، زۆر شارەزاو  هەروەكو   ی 
كە خەسرەو پەروێز زۆر سەرسام بووە ئاماژە بەوە دەكات دەونوسێت:    (697:  1991  )ثعالبی  

دەنگی   وتویەتی    (فهلبذ)بە   ، بووە  دەنگی  گوێبیستی  جار  یەكەم  بۆ  تەنها "كاتی  ئەوە 
بۆ پچری   بۆ ئەوەی گۆرانییم  ناردوویەتی  بە "فریشتەیەكە كە خودا  .زۆر خۆشحالی دەكرد 

ر هەوڵدراوە هەندێ ێز و ستایش بووە لە لای خسرەو زۆر جاڕئاواز و گۆانیەكانی، ئەوەندە جێ  
 1997یاقوت الحموی)ەوە بە شا بگەینن بۆ نموونە سەرچاوەكان  "باربد"داواكاری لە ڕێگەی  

ووداویكی ڕئاماژە بە     (258:  1365؛بیات  27:  1387نفیسی  ؛    697:  1991الثعالبی؛  319:  3:

: خوسرەو پەرو ئەویش  راكێش دەكەن  ناوی ێسەرنج  بە  ئەسپێكی زۆر دڵخوازی هەبووە  ز 
زۆری خۆشویستووە لە لای بەوەی دەڵێن خوسرەو سێ ئەدگاری هەبووە وەكی هی   (شەبدیز)

شەبدیز ئەسپەكەی  خۆشويستني  ئەوانیش  نەبووە  و    3كەس  شیرین  خۆشەویستەكەی  و 
بوونە. ئەو ئەسپەی زۆر تایبەت بووە پاشای هیند بە دیاری (بەهلبەند)گۆرانیبێژەكەی باربەد

ش دەكەوی خوسرەو سوێند دەخوات هەركەسێ هەواڵی مردنی نەخۆ  (شەبدیز)بۆي هێنابوو.  
توانی   نەیان  دەكرد  شەبدیزیان  چارەسەری  ئەوانەی  دەیكوژێت.بۆیە  بهێنێ,  بۆ  شەبدیزی 

كەس ندەوێرا هەواڵی مردنی شەبدیز بۆ خوسرەو ئەنجامدا  ڕزگاری بكەن شەبدیز دەمرێت.لة  
بە ئاوا باربەد دەڵێن ئەویش  ناو بەرێ لەبەر ئەوە دێن بە  لە  زیكی خەمباری گۆرانی دەچرێ 

گۆرانیەكە باسی ئەسپەكە دەكات و دەڵێ :شبدیز ڕاكشاوە و ناجووڵێ و هیچ ناخوات . یەكسەر  
پاشا دەڵێ شەبدیز مرد؟ باربدیش ڕادەوەستی لە گۆرانی وتن و دەڵێ : ئەوا بەخۆت ووتت  

 ووداوە چارەسەر بكات.ڕمرد ! بەم جۆرە باربەد توانی ئەم 

ئاواز  باربەد   داهێنەری  یان  یان  "نوتە  "خاوەنی  خەسرەوانیە  دەستگای  ناسراوەبە  و  حەوت    ی 
بووە داهێنا كە لە سی ئاواز و سێسەد و شەست ئاهەنگ پێكهاتبوو،   (سی ئاوازی باربد)خەسرەوانی یان

ۆژەكانی هەفتە و مانگ و ساڵ ڕێكی خستبوو .پێ دەووترا خەسرەوانی واتا ئاوازی خۆش بۆ ڕبە پێی  
. هەر یەك لەو ئاوازانە   (455:  1382؛ بهزادی    698:  1991الثعالبی  )وسرەو پەروێز داهێندرا بووخ

دەنووسێت : باربەد سەرەتا  گۆرانی بۆ خسرەو  داستانی  ثعالبي  ناوێكی تایبەتیان هەبووە هەروەكو  
ووتوە.  (سبز اندر سبز)و سەوز لە سەوز    (پرتو فرخار    )و فورخاری مەزن  ( یزدان افرین)ئافراندنی خودا  

كینی  ) و تۆلەی سیاوش    (كینی ئیرج)ووداوی مێژویی وەك تۆڵەی ئیرج  ڕهەندێكیان تایبەت بوونە بە  
ئەردەشێر  (سیاوش تەختی  ،  و  چیاكان  سەر  لە  مانگ  و  خۆر  وجوانی  مەزن  نەورۆزی  داستانی  ،و 

 
دیز بە مانای وەكو. ڕەنگی ئەسپەكە رەش بووە وەكو    / . شەبدیز بە وتای ڕەنگی رەش وەكو شەو. شب بە واتای شەو 3

 ڕەنگی شەو .دیكشنری انلاین .  

ئاهەنگی   هەروەها  ستایشی خوسرەو پەرویز  وەك باخی شیرین وباخی شهرەیار و هەفت گەنج و 
.  (880:  1384؛ بۆرەكی322:  1381؛ تاج بخش     468:  1957كرستنسن) شەبدیز چەندەها ئاهەنگی تر  

وای   سەردەمەدا  لەو  پێشكەوتنە  رۆمی  ئەو  ئیمپراتۆریەتی  لە  مەسیحی  ئایینی  كردبووپیاوانی 
مۆسیقا ژەنینی  فێربوونی  بۆ  ساسانی  پایتەختی  بێنە   هەبوونی  (32:  1396كویر    )رۆژهەڵات   .

سەرچاوەی نوسراو ، وێنەی سەر دیوار و نەخشی سەر كەڵوپەڵە دروستكراوەكان ئەوە دەردەخەن كە 
 .(379:  1390دیاكونوف)ماوەیەدا زۆر بەكارهاتووە كۆمەڵێ ئامێری مۆسیقا بوونی هەبووە لەم 

وێنەی ڕاوكردنی پاشا خوسرەو     (تاق بستان)باشترین نموونەش تابڵۆی ڕاوكردنی خوسرەو پەروێزە لە   
چەندەها بابەت نمایش دەكات وەك ڕاوكردنی ئاسك لەبەشی چەپی تابڵۆكە كۆمەڵێ لە میوزك ژەنان 

هەڵكەندراوە،وادیار دیوارەكی  دا لەلا  كات  هەمان  لە  كردنە  ڕاو  خەریكی  پاشا  تابلۆكە    ە  لایەكی  لە 
 ( ەفد)و    (قیسارە)و  (نای)و    (عود)چەندەها وێنەی ئافرەت دەبیندرێ مۆسیقا دەژەنن . وەك ئامێرەكانی  

دەردەكەوێ(126:  1394بهرامی  )دەژەنن   لە    لەوە  بوونە  بەژدار  ساسانی  لەسەردەمی  ئافرەتان  كە 
  (ئۆركێسترا) وەكو ئاهەنگێكی مۆسیقای بە كۆمەڵ  (تاق بستان)ێنەیەی تابلۆی  ژەنینی مۆسیقا، ئەو و

 وایە كە كۆمەڵێ ئافرەت دانیشتوون ئامێری سەنج دەژەنن.
   . ئامێرە مۆسیقیەكانی سەردەمی ساسانی:4:3

انامە یاخود ئەو وێنانەی ئەو ئامێرە مۆسیقیانەی لە سەردەمی ساسانی بەكارهاتوون بە پێ ئەوەی لە ش
ووی بەرد هەڵكەندراو و  ئامانی لە كانزا دروستكراو نەخشی سەر دیوارەكانی ئەو سەردەمەدا ڕسەر    لە

توێژەران   ئاواز و چرینی گۆرانی بەكارهاتووە هەروەكو  بۆ  ئامێری پێشكەوتوو  ،دەردەكەوی كۆمەڵێ 
ابادی   و  ئامێرەكانی ئاماژەی پێ دەكەن  كە ساسانیەكان     ( 71:  1394) رستمی وچیت ساز  ئاشنای 

بوونە . لە گرینگترین   "زەربی"مۆسیقا ودروستكردنی بەهەر سێ جۆرەكەی هەوای و ژێداری و كوتانی
لە   بوونە  بریتی  هەوایی  یان  فوداری  بوق)ئامێرەكانی  و  كەڕنا  و  ،زوورنا  ونای  هەروەها   (فلوت   .

مۆسیقای سەردەمی ساسا  (   464:  1956كریستنسن) ئامێرەكانی  بە  دەنوسێت:  ئاماژە  و  دەكات  نی 

تری وەك عودی هیندی    (هارب)وسەنج  (عود  )و  (نای)ئامێرەكانی   ئامێری  و   (ڤینا )كۆمەڵێ  و ستنور 
قرنی  (عود)بربط   بچووك    (كلارینت)و  دەهۆلی  ساسانیەكان  (دومبەلیگ)و  دەڵێ:  ئەمانە  سەرباری 

لە پاڵ(تەنبور)ئامێری   ئامێرە  ئەو  . چونكە  بووە  لە لایان پەسند  بەكار هاتووە كە    یان  شیعر وتنەوە 
ئەردەشێر دامەزرێنەری دەوڵەتی  بێ كە  بوو  ئەوە  بەهۆی  لەوانەشە   . بووە  ناوچەكە  نەرتێكی كۆنی 

لەم بارەوە دەنوسێت :ئێرانیەكان ئارەزووی   (614:  2011  )ساسانی بەكاری هێناوە . هەروەها دیورانت  
بۆ گۆرانی و سەما كردن هەبووە زیاتر چێژیان ئامێرەكانی    زۆریان  چەنگ و نەی و تەپڵ "لە ڵێدانی 

 " ودەوف وەردەگرت
كە ئاماژە بە گرینگترین ئامێرەكانی مۆسیقی سەردەمی   (320:  1381)بە پشت بەستن بە تاج بخش  

ئامێرەكانی   لە  بوونە  بریتی  دەنوسێت:  و  دەكات  یان   (چەنگ)،( عود)،  (رەباب)،  (نەی  )ساسانی 
چە  ( قیسارە)سەنج ئەمانە  وێرای  هەر  .  ڕادەیەی  ئەو  تا  هەبوونە  سەردەمە  لەو  تر  ئامێری  ندەها 

ناوچەیەك ئامێری میوزیكی تایبەت بە خۆی هەبووە. وەكو خەڵكی خۆراسان و دەورو بەری ئارەزوویان  
هە  ( زەنج)لە   ژێی  دەنگبووە كە حەوت  دێلم بووە  و  و طبرستان  رەی  بووە. خەڵكی  وەكو سەنج  ی 

ووت گۆرانی  بۆ  طنبوریان  بەكارهێناوە  ئامێری  خرداذبة  )ن  :كریستنسن4:    1969ابن    1957؛ 
 بەشی زۆری ئامێرەكان لە ناوخۆی دەوڵەتی ساسانی دروست دەكرا (464:

 دەرئەنجام 
 لەم توێژینەوەیەدا بە چەند ئەنجامێك گەیشتووین ، لەوانە

جۆرێك   .1 بە   ، وەرگرتووە  تری  فۆڕمێكی  ساسانیدا  سەردەمی  لە  بە  مۆسیقا  پەیوەستكراوە 
 بەرزكردنەوەی چینی كۆمەڵایەتی . 

بەهرامی    )هەر سێ پاشای ساسانی  لە ماوەی فەرمانڕەوای  ، بە تایبەتی  و سەردەمەدا  مۆسیقا لە .2
هەر لە چوارچێوەی تقووسی ئایینی نەمایەوە ،    (پێنجەم ، كیسرا ئەنوشێروان ، خەسرەو پەروێز  

 دەوڵەت وەك تاج لەسەرنانی مەلیك و شەڕ و تازیە ... بەكارهات . بەڵكو بۆ بەشێك لە مەراسیمی 

پاشاكانی ساسانی  مۆسیقایان بۆكاتە خۆشەكان و سەرگەرمكردن لە كاتی خواردن و ڕاو كردنیش  .3
 بەكارهێناوە .

مۆسیقا لە سەردەمی ساسانیدا هەر تایبەت نەبووە بە خۆشی و ڕابواردنی كۆشك ، بەڵكو سنووری  .4
 ۆڕبۆوە بۆ ناو كۆمەڵگا . لە زۆر بۆنە میللیەكان ، لەوانە نەورۆز بەكارهاتووە. كۆشكی بڕی و ش

ئەو بەرەو پێشچوونەی مۆسیقا لە سەردەمی ساسانیدا وەیكرد جۆرە میلۆدیەك دروست ببێت بە  .5
 و مۆركێكی تایبەت وەربگرێت . (خەسرەوانی  )ناوی 

دەوڵەت بێنە پایتەختی دەوڵەت بۆ   ئەو ڕەوشەی مۆسیقا لە دەوڵەتی ساسانی وەیكرد هاوسێكانی .6
 فێربوونی مۆسیقا. 

داهێنانی چەندەها ئامێری میوزیكی بەهەر سێ جۆرەكەی ژێدارەكان و فودارەكان و كوتانی یان   .7
بەناوبانگەكانی  ئامێرە  لە  كە  سەنج  و  نەی  و  دوهۆل  و  دەف  و  طنبور  وەك  بوونە  زەربیەكان 

 سەردەمی ساسانی بووە. 

 سەرچاوەكان لیستی 
    سەرەكیەكان  رچاوەسە 

 .تاريخ ملوك الارض والانبياء.بيروت،منشورات دار مكتبة الحياة (1961 )، حمزة بن الحسن الاصفهانی -
غرر اخبار  ).تاريخ الغرر السير  (1963)الثعالبي ,ابو المنصور عبدالملك بن محمد بن اسماعيل النيسابوري -

 . .تهران,مكتبة الاسد(ملوك الفرس وسيرهم
بحر  الجاحظ   - بن  عمرو  عثمان  باشا   (1914)،ابو  زكي  .تحقيق,احمد  الملوك  اخلاق  في  التاج 

 .القاهره,مطبعة الاميرية. 
صورة الارض . بيروت, منشورات دار صادر مكتبة   (1992)ابن حوقل, ابي القاسم بن حوقل النصيبي -

 . الحياة
خردا - عبدلله   ابن  بن  عبیدلله  القاسم  ابو   ، ك  (1969)  ذبە  من  والاملاهيالمختار  اللهو  تحقیق   تاب 

 . بیروت ،المطبعە الكاثولیكیە. :اغناطیوس عبده خلیفە الیسوعی
 المختصر فی اخبار البشر.بغداد ة مكتبة المثنى.  (1968)ابو الفداء،اسماعیل بن علی  -

كتاب الموسيقى الكبير .القاهرە،دار الكتاب العربی   (1935) رخان  طفارابي,ابي نصر محمد بن محمد بن   -
 طباعة والنشر. لل

 سەرچاوە بە ئینگلیزی 

- Afkhami, Bahrouz and Parvin, Samad (2020) SASANID MUSIC (FROM HISTORICAL TEXTS TO 
ARCHAEOLOGICAL EVIDENCE.  
- Ebrahimi, N. (1999) What is art. Qom: Center of Institutional Research . 

Abstract 

Music has an ancient history. It refers to the presence of a human being on earth, 

where he learned from nature and imitated sounds around him, and for this he 

created musical instruments and felt the joy and positive power. Music had a 

presence in all stages of human history, until it reached the era of the Sasanians and 

flourished reached the top (the peak of progressiveness). Moreever the music 

became one 

of the state's arts and it has a direct relationship in all aspects of religious, political 

and social life, as well as the interest of the Sassanid kings, especially during the reign 

of Bahram V) And (Kesra Anushrawan) and (Khosrow Pervez) which led to the 

advancement of music and the emergence of famous musicians, especially during the 

reign of Khosrow Parvez, such as the invention of Khusrawaniyat melodies and 

advanced musical instruments with three types of stringed, wind and percussion, 

including: the tambour, the tambour, the drum, the flute and the cymbal. 

 

   ملخص:

طبیعة مصدر اساسی  ال  دتع وفی الوقت نفسە  ، نسان  لااب  ةقدیمعلاقة   للموسیقى تاریخ  یمكن القول انە كانت    

لانسان القوة  والراحة النفسیة ، المهم فی الامر ان  امنحت    الاصوات  ، وتلك  الطبیعة  لصناعة وتقلید اصوات  

سیقی كانت لها وجودا فی الاغلب العصور لكن الملاحظ  ان العصر الساسانی شهد الاهتمانم ملوكها بهذا وللم

الخامس ) الملوك بهرام  الی اوج تطورها ، لاسیما فی عهد  م ( ، كسری    439  -421الفن ، بحیث وصلت 

( ،    579-531انوشیروان  )  وم(  ابرویز  الا  628  -590كیسری  المكانە  رفع  تم  حیث  لطبقة م(  جتماعیة 

الموسیقیین بین المجتمع الساسانی ،اضافة الی ان الموسیقی كانت لها صلة بالحالة الدینیة والاجتماعیة والسیاسیة  

امرون علی انغام الموسیقی اثناء الاحتفالات والصید والحروب ووصل الامر  سلهذە الدولة ، حیث كان ملوكها یت

ع فی  خاصة  مشهورین  موسیقیین  ظهور  الذی  لحد   ، ابرویز(  )كسری  سمیت هد  الخاصة  بالحانە  اشتهر 

كما یعود لە الفضل فی صناعة الادوات الموسیقی )الوتریة ( و ) الهوائیة( و) الجلدیة ( مثل    ب)خسراونیات (

 . ..الخ.(الدف و الطبل و الناى والصنج  )الطنبور ،


